
Bismillahirrahmanirrahim, 
 
Merafak sembah dan menjunjung kasih duli yang teramat mulia 

Tuanku Syed Faizuddin Putra Ibni Tuanku Syed Sirajuddin 

Jamalullail, Raja Muda Perlis. 

 

Ampun Tuanku beribu-ribu ampun, sembah patik harap diampun.  

 

Dengan penuh hormat dan takzimnya, patik mohon izin dan perkenan 

Tuanku untuk menyampaikan sepatah dua kata kepada para hadirin yang 

turut menyerikan majlis ini. 

 

 
Ampun tuanku, 
 
 

Alhamdulillah, terlebih dahulu marilah kita sama-sama memanjatkan 

kesyukuran ke hadrat allah s.w.t kerana dengan limpah kurnia dan 

izinNya dapat kita bersama-sama bertemu dalam satu majlis yang cukup 

bermakna pada malam ini. Saya ingin menyembahkan ucapan 

menjunjung kasih atas perkenan Duli Yang Teramat Mulia Raja Muda 

Perlis, Tuanku Syed Faizuddin Putra Ibni Tuanku Syed Sirajuddin 

Jamalullail. 

 

Ampun tuanku, 

saya bagi pihak seluruh warga kerja majlis amanah rakyat (mara) merafak 

sembah dan menjunjung kasih, di atas perkenan tuanku, berangkat ke 

program “women in search of excellence (wise) – elevate women, enrich 

communities” anjuran mara negeri perlis dengan kerjasama yayasan 

tuanku fauziah (ytf) pada kali ini. 

 

sesungguhnya keberangkatan tuanku ke majlis ini amat besar maknanya 

bagi kami sekalian. ini melambangkan keprihatinan dan kasih sayang 

tuanku yang sentiasa menaungi patik sekalian. 

pada kesempatan ini, patik pohon limpah perkenan tuanku, untuk 

menyembah maklum, bahawa penganjuran program ini adalah sebagai 

memperingati peranan dan kebolehan kaum wanita dalam dunia 

keusahawanan masa kini.  

 

ampun tuanku, 

seperti sedia maklum, sektor keusahawanan mara menyediakan 

program-program pembangunan keusahawanan yang komprehensif 

dengan mensasarkan penglibatan usahawan di semua peringkat, sama 

ada mikro, kecil atau sederhana merangkumi keseluruhan keusahawanan 

bumiputera melalui ekosistem keusahawanan yang lengkap merangkumi 

pembangunan usahawan, pembangunan perniagaan dan sistem 

sokongan perniagaan mencakupi pembiayaan, premis perniagaan dan 

khidmat nasihat kepada komuniti usahawan.  

 

ampun tuanku, 

program pada hari ini women in search of excellence (wise) dengan tajuk 

“elevate women, enrich communities” merupakan program mara dalam 

memperkasa dan memperkukuhkan jati diri usahawan wanita dengan 

pengetahuan terkini dan cabaran-cabaran semasa. 

 

ekosistem keusahawanan mara yang lengkap telah membantu dan 

memastikan pembangunan keusahawanan wanita dapat dilaksanakan 

secara menyeluruh dan komprehensif. 

  

penyediaan ekosistem keusahawanan yang lengkap ini merangkumi 

kemudahan latihan untuk membangunkan modal insan, pembangunan 

perniagaan termasuklah memperkasakan rangkaian niaga menerusi 

aktiviti business to business (b2b) dan business to consumer (b2c),  

 

mara juga telah membantu usahawan wanita dalam pembangunan dan 

pensijilan produk seperti mesti, gmp, halal, haacp dan sebagainya.  ia 

juga meliputi keseluruhan sistem dalam perniagaan serta menyediakan 

kemudahan dalam bentuk fasiliti sokongan yang diperlukan oleh 

sesebuah perniagaan seperti kemudahan pinjaman perniagaan, premis 

perniagaan serta business consultation (khidmat nasihat) melalui pejabat 

mara daerah di seluruh negara. 

 

 

maka atas keyakinan inilah, kita telah menggerakkan program 

keusahawanan di bawah mara tanpa jemu bagi memastikan peranan 

wanita pada hari ini tidak dikesampingkan. 

melihat kepada kecenderungan yang positif ini, kita telah menetapkan 

objektif mara adalah untuk membangunkan usahawan berjaya dan 

inovatif meliputi juga usahawan wanita di pelbagai peringkat dalam misi 

untuk melihat usahawan bumiputera transform dari zon pasaran domestik 

ke zon pasaran global. 

 

ampun tuanku, 

akhir kalam, sekali lagi, patik ingin mengucapkan tahniah kepada semua 

pihak yang terlibat dalam penganjuran program pada kali ini. semoga 

perniagaan yang dibangunkan oleh usahawan negeri ini akan memberi 

impak yang besar dalam pembangunan ekonomi negara. 


